
				এই পাতাটির মুদ্রণ সংশোধন করা প্রয়োজন। 
রামদাস স্বামী
মহারাষ্ট্ৰাধিপতি শিবাজীর গুরু বলিয়া রামদাস স্বামীর নামে দেশবিখ্যাত। বস্তুতঃ শিবাজীর ন্যায় ছত্রপতি যে মহাপুরুষের চরণে শির প্ৰণত করিয়াছিলেন, তিনি যে কত বড় মহাপুরুষ তাহ সহজেই অনুমেয় । ১৬০৯ খ্ৰীষ্টাব্দে রামদাস মহারাষ্ট্র দেশের বীড় নামক পরগণার অধীন জম্বু নামক এক গ্রামে সুৰ্য্যজী পন্থ নামে এক ব্ৰাহ্মণের ঔরসে জন্মগ্রহণ করেন। সুৰ্য্যজী পন্থ শ্ৰীরামচন্দ্রের উপাসক ছিলেন, এজন্য তিনি শিশুপুত্রের নাম রামদাস রাখেন। অতি বাল্যকাল হইতেই রামদাসের মন-প্ৰাণ ভগবানের দিকে আকৃষ্ট হয় । অন্যান্য বালকের খেলাধূলা করিত, রামদাস কিন্তু খেলা-ধূলা না করিয়া সর্বদা ভগবদবিষয়ে চিন্তা করিতেন। রামদাসের সংসারের প্রতি ইত্যাকার অনাসক্তি ও ঔদাসীন্য-দর্শনে সুৰ্য্যজীী পন্থ তাহাকে বিবাহিত করিবার জন্য সঙ্কল্প করিলেন। বিবাহ স্থির হইল, কিন্তু রামদাস বিবাহ-সভায় উপস্থিত হইয়া ভাবিলেন, আমি কি করিতে বা সংসারে আসিয়াছিলাম, আবার কি করিতেই বা যাইতেছি ! কামিনীর মোহপাশে আবদ্ধ হইলে আর কি আমি সাধন-পথে অগ্রসর হইতে পারিব ? স্ত্রীলোক যে নরকের দ্বার, আর আমি আজ সেই নরকের দ্বারে স্বেচ্ছায় যাইতেছি। এই যে কামিনীর কমনীয় মোহপাশে আমি আবদ্ধ হইতে যাইতেছি, এই কামিনী কি আমাকে সেই ভূমানন্দ দিতে পরিবে ? এই কামিনী কি আমাকে মোক্ষের পথ দেখাইতে পরিবে ? কখনই নহে। তবে কেন জানিয়া শুনিয়া আমি নরকে প্ৰবেশ করিব ? এই সমস্ত নানা কথা ভাবিয়া রামদাস স্থির করিলেন, এখন পলায়ন করাই আমার পক্ষে শ্ৰেয়ঃ।
তদনুসারে তিনি বিবাহ-সভা হইতে পলায়ন করিলেন, চারিদিকে খোজ

